
Jina 

 

TS Na.  

431 la 2025 

 1.  Kanuni hizi zitajulikana kama Kanuni za 

Marekebisho ya Kanuni za Mashauri ya Uchaguzi wa 

Wabunge za Mwaka 2025 na zitasomwa pamoja na 

Kanuni za Mashauri ya Uchaguzi wa Wabunge za 

Mwaka 2025, ambazo hapa zimerejewa kama “Kanuni 

kuu”. 
  
Marekebisho ya 

kanuni ya 9 
 2. Kanuni kuu zinarekebishwa katika kanuni ya 

9(3) kwa kuongeza maneno “na uamuzi wa Jaji utakuwa 

wa mwisho” mara baada ya neno “masahihisho” 

linaloonekana mwishoni mwa kanuni hiyo. 
  
Marekebisho ya 

kanuni ya 14 
 3. Kanuni kuu zinarekebishwa katika kanuni ya 

14 kwa kufuta na kuandika upya kanuni ndogo ya (3) 

kama ifuatavyo:  
  “TS Na.  

637 la 2021 
 (3) Bila kujali masharti 

mengine yoyote ya Kanuni hizi, 

kufuatia maombi ya mhusika 

katika shauri, mahakama inaweza 

kuelekeza kwamba mwenendo 

wa shauri unaweza kuendeshwa 

kwa njia ya mtandao kwa 

kuzingatia masharti ya Kanuni za 

Uendeshaji wa Mashauri kwa 

Njia ya Mtandao na Kurekodi 

Mwenendo Kielektroniki za 

Mwaka 2021.”. 

Marekebisho ya 

kanuni ya 18 
 4. Kanuni kuu zinarekebishwa kwa kufuta na 

kuandika upya kanuni ya 18 kama ifuatavyo: 
  “Utoaji wa 

nyaraka 
 18. Wahusika katika 

shauri au mawakili wao 

watawasilisha, kabla au wakati 

wa usikilizaji wa awali, nyaraka 

zote wanazokusudia kuzitoa 

kama ushahidi wakati wa 

usikilizaji wa shauri ambazo 

hazikuambatishwa kwenye hati 

ya shauri au kwa namna yoyote 

ile hazijawasilishwa 

mahakamani, na nyaraka ambazo 

mahakama imeamuru 

ziwasilishwe.”. 
  
Marekebisho ya 

kanuni ya 21 
 5.  Kanuni kuu zinarekebishwa katika kanuni ya 

21 kwa-  

(a) kufuta kanuni ndogo ya (2); 
 (b) kubadili mpangilio wa kanuni ndogo ya (3), 

(4), (5), (6) na (7) kuwa kanuni ndogo ya (2), 

(3), (4), (5) na (6) mtawalia; 
 (c) kufuta aya (a) ya kanuni ndogo ya 4; na 
 (d) kubadili mpangilio wa aya (b), (c), (d), (e), 

(f), (g), (h), (i) na (j) za kanuni ya 4 kuwa aya 

(a), (b), (c), (d), (e), (f), (g), (h) na (i) 

mtawalia. 
  
Marekebisho ya 

kanuni ya 22 
 6. Kanuni kuu zinarekebishwa katika kanuni ya 

22 kwa kuongeza mara baada ya kanuni ndogo ya (5), 

kanuni ndogo mpya ifuatayo: 
 

 

Sura ya 16 

 “(6) Endapo itathibitika mbele ya mahakama 

kwamba shahidi ametoa maelezo ambayo ni ya uongo, 

shahidi huyo atawajibika kwa adhabu ya kutoa ushahidi 

wa uongo kwa mujibu wa Kanuni za Adhabu.”. 
  
Marekebisho ya 

kanuni ya 23 
 7. Kanuni kuu zinarekebishwa katika kanuni ya 

23(4) kwa kufuta namba 22 na 23 na kuweka 21 na 22. 
  
Marekebisho ya 

kanuni ya 36 
 8. Kanuni kuu zinarekebishwa kwa kufuta na 

kuandika upya kanuni ya 36 kama ifuatavyo: 
  “Kufutwa kwa 

Kanuni 

TS Na.  

782 la 2020 

934 la 2020 

 36. Kanuni za Mashauri ya 

Uchaguzi wa Kitaifa za Mwaka 

2020 zinafutwa.”. 

  
Marekebisho ya 

Jedwali la 

Kwanza 

 9. Kanuni kuu zinarekebishwa katika Jedwali la 

Kwanza kwa kufuta na kuandika upya Fomu D kama 

ifuatavyo: 

 FOMU D 

 

KATIKA MAHAKAMA KUU YA TANZANIA/ ZANZIBAR 

 

MAHALI………………………. 

 

SHAURI LA UCHAGUZI NA… ....... LA MWAKA 20……...... 

 

Katika Shauri la Uchaguzi chini ya Sheria ya Uchaguzi wa Rais, 

Wabunge na Madiwani na Kanuni za Mashauri ya Uchaguzi wa 

Wabunge za Mwaka 2025.  

 

........................................................................................ Mlalamikaji/ 

Walalamikaji 

dhidi ya 

......................................................................................Mlalamikiwa/ 

Walalamikiwa 

 

MAELEZO YA MAANDISHI YA SHAHIDI 

[Kanuni ya 21(6)] 

 

Kwa ajili ya …………….………. (andika jina la mhusika ambaye 

anatoa maelezo)  

Yametolewa na: Bw/Bibi/Bi 

……………………………………………………………................  

wa   

S.L.P…………………………………………………………………

………………………. 

Maelezo ya shahidi wa Kwanza/ Pili/ Tatu/ Nne/ Tano/ Sita / 

Saba……………………………………. Nyaraka/vitu 

vinavyorejewa 

……………………………………………………………………….

Tarehe 

………………………………………………………………………

……………………… 

 

1. Kiini cha Maelezo ya Shahidi. 

Maelezo ya shahidi yatakuwa katika maneno ya shahidi 

aliyekusudiwa, maelezo hayo yatatolewa katika nafsi ya kwanza na 

yataeleza: 

(a) jina kamili la shahidi, makazi yake na ikiwa anatoa 

maelezo hayo kwa taaluma yake au wadhifa wake, 

anwani ya mahali pa kazi, wadhifa wake na jina la 

kampuni yake au mwajiri; na 

(b) kwamba yeye ni mhusika/sio mhusika katika shauri. 

2. Maelezo ya shahidi yataonesha: 

(a)  ni maelezo yapi yanatokana na uelewa wake binafsi na 

ni yapi yanatokana na kutaarifiwa au imani; na 

(b)  chanzo cha taarifa au msingi wa imani katika aya 

husika. 

 

3. Rejea ya nyaraka /vitu 

3.1. Nyaraka/vitu vilivyotumika pamoja na maelezo ya shahidi 

vitathibitishwa na kutambuliwa na shahidi na 

kutenganishwa na maelezo ya shahidi. 

3.2. Endapo shahidi anarejea nyaraka/kitu, ataeleza “Ninarejea 

(maelezo ya kitu/nyaraka) iliyowekwa alama ....................... 

......................... ". 

3.3. Kwenye kona ya juu kulia katika ukurasa wa kwanza (na 

katika ukurasa wa nyuma) wa kila nyaraka /kitu 

kutaandikwa kwa ufasaha: 

(a) mhusika wa shauri ambaye maelezo hayo 

yanakusudiwa kutolewa kwa niaba yake; 

(b) herufi za mwanzo za jina na jina la ukoo la shahidi; 

(c) namba ya maelezo kuhusiana na shahidi husika; na 

(d) herufi na namba za utambulisho za kila nyaraka/ kitu 

kilichorejewa. 

 

3.4. Endapo shahidi atatoa maelezo zaidi ya mara moja ambayo 

yana nyaraka/vitu, katika shauri hilo hilo, namba katika 

nyaraka /vitu zitafuatana kwa mfululizo na hazitaanza upya 

kwa kila maelezo ya shahidi. 

 

4. Muundo wa maelezo ya shahidi  

4.1. Maelezo ya shahidi: 

(a) yatatolewa katika karatasi ya A4 yenye ubora 

madhubuti yenye mstari wa pambizo wa sentimita 

3.5; 

(b) yatasomeka kikamilifu na yatachapishwa katika 

upande mmoja tu wa karatasi; 

(c) yatakuwa na kurasa zenye namba mfululizo kama 

maelezo tofauti (au kama moja ya maelezo kadhaa 

yaliyomo kwenye jalada); 

(d) yatagawanywa katika aya zenye namba; 

(e) yataainisha namba zote kwa tarakimu, ikiwa ni 

pamoja na tarehe; na 

(f) yatatoa rejea ya nyaraka yoyote au zozote zilizotajwa 

katika pambizo au katika maandishi yenye wino mzito 

kwenye kiini cha maelezo hayo. 

4.2. Maelezo ya shahidi yatafuata mlolongo wa matukio au 

masuala yanayoelezewa. Kila aya, kwa kadri 

itakavyowezekana, itajikita katika kipengele tofauti cha 

 mada. 

5. Saini 

Maelezo ya shahidi yatakuwa na tarehe na saini au 

kuthibitishwa vinginevyo na shahidi. 

 

  

 

Dodoma,         GEORGE MCHECHE MASAJU, 

16 Oktober, 2025          Jaji Mkuu 


